
Nd. 97. Frumvarp til laga [73. mál]
um breyting á lögum nr. 93 19. júni 1933,um víxla.

Flm.: Magnús Jónsson, Jónas Rafnar.

1. gr.
Á eftir 49. gr. laganna komi ný grein, svo hljóðandi:
Nú eru almennir víxilvextir banka hærri en 6 af hundraði á ári, og skal þá

heimilt að krefja um vexti af víxlí í samræmi við það þrátt fyrir ákvæði 48. og
49. gr.

2. gr.
Lög þessi öðlast þegar gildi.

Greinargerð.
Þegar Landsbanki Íslands hækkaði víxilvexti upp í 7 af hundraði, var gerð

breyting á lögum nr. 73 19.júní 1933,um bann við okri, dráttarvexti o. fl., sem nauð-
synleg var af því tilefni. Hins vegar hefur láðst að gera þá sjálfsögðu breytingu á
víxillögum, sem um ræðir í þessu frumvarpi. í 48. og 49. gr. þeirra laga er beinlínis
tekið fram, að vextir af vanskilavíxlum skuli vera 6 af hundraði á ári, og er því
ekki hægt að fá dóm fyrir hærri upphæð. Niðurstaðan verður því sú, að menn þurfa
ekki að greiða eins háa vexti af víxlum sinum, eftir að þeir eru komnir í vanskil.
Þarf naumast að rökstyðja frekar, hversu fáieitt það er.

Þar sem ekki er gert ráð fyrir, að 7 af hundraði verði varanlegir víxilvextir,
þykir ekki rétt að leggja til, að breytingar verði gerðar á 48. og 49. gr., heldur tekið
inn í lögin almennt ákvæði, sem gildi þegar bankavextir af víxlum fara yfir 6 af
hundraði.


